
Qanoq iliorutta pisortat suliffeqarfiutaasa namminersortunut unam-

millerunnaartissinnaanerlugit apeqquteqaat aallaavigalugu oqallisis-
siassatut siunnersuut. 

 
(Inatsisartuni ilaasortaq Aqqalu C. Jerimiassen, Atassut) 

 
Oqaaseqaat: 

 
Pisortat suliffeqarfiutaat aammalu namminersortut ingerlatsinerat inuiaqatigiin-

nut pittaasumik kinguneqartinneqarnissaat Inuit Ataqatigiit pingaartutut isigi-

varput, namminersortut sulinerat inuiaqatigiinnut pingaaruteqarpoq suliffinnik 
pilersitsipput akileraarutitigullu inuiaqatigiinnut isaatitsillutik. Pisariaqarporli 

pisortat ingerlatsinerat aamma akuutissallugu nunami maani siammasissumi 
inoqarfiillu siammasitsillugit. 

 
Nuanneq namminersortut suliniuteqarnerat takorniariaqarnikkut, pisiniarfeqar-

nikkut, imaatigut inuussutissarsiornikkut allarpassuartigullu sinaakkutit pittaa-
suusariaqarput inuiaqatingiinnut iluaqutaasariaqarlutik taamaammat pinngit-

toorsinnaanngilangut namminersorlutik inuutissarsiutillit. 
 

Oqallissaarisup tikitaa ilulissani takornariaqarnikkut inissisimaneq isornartoqar-
tikkaa ersarissumik inuit ataqatigiit maluniarpaat imatullu oqaaseqarfingerusul-

lugu, nunami maani aningaasarsiorneq inuiaqatigiit iluani anigaasat kaavisin-
neqarnissaat kissaatingivaat ineriartornermik annertuumik pilersitsissammat 

aningaasanik nunap avataanut aniatitsinngikkaluarluni taamaalilluni annertu-

nerusumik ineriartortoqarsinnaassammat taamaammat pingaaruteqarpoq in-
nuttaasut kikkulluunniit nunami maani aallartitsinissaat taamaattorli inuiattut 

isumaliutingisariaqarparput avataaniit selskab-it qitiusumik inissisimalinginnis-
saat nunammi inuisa suliassat annerpaamik suliassat suliaringunikkit pingaaru-

teqartutut isigigipput suliffeqarfiilli aamma nunanit allanit isersinnaasariaqarput. 
 

Namminersortunut sinaakkutaqartariaqarpugut pittaasunik oqaannarani pit-
taasuussasut soorlu massakkut Nuummi Ilulissanilu mittarfissuit pilerpata nu-

natsinni angallassinikkut inuussutissarsiutikkullu allanngortoqangaatsiassaaq 
manna ilutsillugu nunaqavissunut kaammattuut ingerlatikkusuppara ataatsi-

moorneq qitiutillugu inuussutissarsiutinut ineriartulersunut piareersarneq 
ingerlatissangissi. 

 



 
Pisortat suliffeqarfiutaat ilaatigut soorlu KNI A/S, Air Greenland A/S, Royal 

Greenland A/S nunami isorartuumi assingiinngittitutigut unammillerfiusuni sulia-
qarput inuiaqatigiinnut iluaqutaasumik aamma namminersortut suliaqarfingi-

saanni assersuutingalungu Royal Greenland Ilulissani Uummannamilu aalisak-
kanik tunisassiorniarat tikilaarniarparput: 

 
Ilulissani Uummannamilu tunisassiorfitsigut unammillernermik annertuumik 

peqarpoq tamannalu qujanaqisumik illuatungaatingut isigalugu aperisoqarsin-

naangaluarpoq sooruna piffiit taakkua namminersortut kisimik suliariinnarsin-
naanngikkaat? Namminersortut piffinni taaneqartuni akingissaartitsisinnaapput 

pisortalli suliffeqarfiutai piffinni allani siuarsarneqartariaqartuni suliffinnik piler-
sitsiinnarsinnaanngillat? Piffinni allani aalisakkat akiluttortinneqarput piffinnili 

aaliangersimasuni pisortat suliffeqarfiutai akilittorfiusuni inerisaassanngin-
nerpat? Taamaalilluni namminersortut pittaasumik periarfissaqarsinnaaneri 

tikinneqarsinnaangaluannginnerluni? Apeqqut. 
 

Nuna inuuffipput siammaseqaaq pisortallu suliffeqarfii aningaasarsiorfiulluar-
tuni pittaanerusumik atungassaqartitsipput soorlu KNI A/S eqqaanginnartingu 

illoqarfinni anginerni qujanaqisumik nioqqutissaateqarput akikinnerungaartunik 
tamanna pissusissamisoortutut isigivarput Inuit Ataqatigiit inuiaqatingiimmi kis-

saatingisarmassuk akikinnerusunik pisiassaqarsinnaaneq. 
 

Takornariaqarneq uterfingeqqilaarlungu inuiaat annerpaamik pissarsiffingissa-

ngaat kissaatinginartipparput mittarfissuit atuutilernialerput ineriartorneq aal-
lasannialerpoq nunatsinni suliffeqarfiit ineriartortitsinissaat ataatsimoorluni Inuit 

Ataqatigiit kissaatinginartipparput. 
 

Taakkuupput oqallisissiamut Aqqalu C, Jeremiassen Atassut saqqummiussaanut 
oqaatingiumasangut. 


